
РУХАНИ КЕШ
Сәбит Мұқанов атындағы облыстық ғылыми-әмбебап кітапханада "Рухани жаңғыру" бағдарламасы аясында "Мағжан елі - Қызылжар" атты оқу марафоны өтті.
Мағжан Жұмабаевтың әдеби мұрасын насихаттау, ақынның поэзиясына қызығушылар қатарын қа-лыңдату мақсатында ұйымдастырылған шараға зиялы қауым өкілдері, қалалық ардагерлер кеңесінің мүшелері, студенттер мен оқушылар қатысты.
Ақынның поэзиясына жастар ерекше қызығушылық танытқаны белгілі. Алаш қайраткерінің мерей-тойына арналған рухани кеште облыс аудандарында өткізілген оқу марафондарының жеңімпаздары мен "Түмен облысы қазақтарының ұлттық-мәдени автономиясы" қоғамдық ұйымының өкілдері де қатысқанын атап өткен жөн. Бұл шараға Қостанай облыстық кітапханасы да интернет арқылы қосылды. Қостанайлықтар қызылжарлық әріптестерін жерлесіміздің айтулы мерейтойымен құттықтап, ақын поэзиясымен сусындатты.
Шара соңында қатысушылар арнайы сыйлықтармен марапатталып, "Мағжан жыры мәңгілік" атты кітап көрмесін тамашалады.

